
GABON KANTAK PLAZARA 

 (1) OLENTZERO 

Olentzero joan zaigu mendira lanera 
intentzioarekin ikatz egitera. 
Aditu duanian Jesus jaio dala, 
lasterka etorri da barria emotera 

Horra, horra, gure Olentzero 
pipa hortzetan duela eserita dago, 
kapoiak ere baitu arrautzatxuekin 
bihar meriendatzeko botila arduakin. 
Olentzero buru haundia 
entendimentuz jantzia, 
bart arratsian edan omen du 
bost arroako zahagia. 
Ai, urde tripa handia! 
tralalara tralalara (barriro). 

Olentzero guria ezin dugu ase, 
bakarrik jan dizkigu hamar txerri gazte. 
Saiheski eta solomo, makina bat heste, 
Jesus jaio da eta kontsola zaitezte. 
Horra, horra…  

Olentzerok dakarzki atsegin ta poza, 
jakin baitu mendian Jesusen jaiotza. 
Egun argi honetan alaitu bihotza, 
kanpo eta barruan kendu azkar hotza. 
Horra, horra…  
 
 

(2) HORRA MARI  DOMINGI 

Horra Mari Domingi, begira horri 
gurekin nahi duela Belena etorri; 
gurekin nahi badezu Belena etorri 
atera beharko dezu gona zahar hori. 
Zatoz, zatoz zure bila nenbilen ni. 
Zatoz, zatoz zure bila nenbilen ni. 
Zatoz goazen adora dezagun 
Belenen jaio den haur eder hori. 

(3) HATOR HATOR 

Hator, hator mutil etxera, 
gaztaina ximelak jatera, 
gabon gaba ospatutzeko 
aitaren ta amaren onduan. 
Ikusiko dek aita barrezka, 
ama be poz atseginez. 

Eragiok mutil aurreko danbolin horri 
gaztainak erre artian, gaztainak erre artian 
Txipli, txapla pun! 
Gabon gaba pozik igaro daigun. 

(4) GABON GABON ZETA 

Gabon gabon zeta, errez errezeta, 
Jesus jaio da eta  jo daigun kisketa. 
Urte barri barri, txarri buzten belarri, 
daukanak ez daukanari, 
nik eztakat eta neri otzara bete madari. 

(5) MENDI  ALDETIK 

Mendi aldetik datoz artzainak, artzainak 
bildots bana harturik bizkar gainean (barriro). 
Gabon gauean kanta 
kanta aleluia, kanta aleluia, aleluia! 
Gabon gauean kanta kanta aleluia, 
gauean. 
Haur txiki bat jaio da Belenen, Belenen 
guztion Jainkoa da poztu gaitezen (barriro). 

(6) HAURTXO POLITA 

Haurtxo polita sehaskan dago, 
zapi zuritan txit bero. 
Amonak dio: “Ene potxolo, 
arren egizu lo o o o . 
Txakur haundi bat etorriko da 
zuk  ez badezu egiten lo. 
Horregatikan, ene potxolo, 
arren egizu lo o o o”. 

(7) MESIAS SARRITAN 

Mesias sarritan agindu zana 
aingeru artian dator gugana (barriro). 
Gloria zeruan, bakia hemen, 
kantari aingeruak dagoz Belenen (barriro). 

Belengo portalian, negu gogorrian, 
jaio da gure Jesus askatxo batian. 
Estalpe barik dago, 
abere artian 
guztiz ahaltsua dana, 
zeru te lurrian. 
Hantxe dago gure Jesus 
hantxe dago, bai! 
Haurtxo txikia askan dago, 
amak esautso lo egiteko, 
baina haurtxoak begiekin 
esaten dio: “Ama, ezin!”. 
Mesias sarritan agindu zana… 
 
 

(8) EDURRA MARA-MARA 

Edurra mara-mara ari da, 
zuritu du mendia, 
arditxoak sartu dira hotz, hotz-hotzez 
txabol, txabol zaharrean. 

Nik badaukat bildots txiki bat 
hementxe sehaskatxoan, 
baina hau jango duen otsorik 
ez da sortu munduan. 
Edurra mara-mara ari da… 

Haurtxoak loak hartu digu, 
jango nuke musuka; 
aingerurik baldin bada, 
hemen gure haurtxoa. 
Edurra mara-mara ari da… 

 

(9) GABON GABEAN 

Gabon gabian ohituten dogu 
guztiok afari ona; 
bixigu, legatz, makailau-saltsa, 
bakotxak berak ahal duna. 
Gero txurrun-plin-plau ardo ta pattarra, 
katu bat hartuta zabu-zabuka. 

Mazkelo bete aza egosi 
hori, zuri ta gorria; 
berehala iruntsi neutsazan  
azkenengoko orriak. 
Gero txurrun-plin-plau… 

(10) DRINGILIN DRON 

Dringilin dron, gaur gabon (barriro) 
sabela betea daukat eta 
besteak, hor konpon! 

Mazkelo bete aza egosi, 
hori, zuri ta gorria; 
berehala iruntsi neutsazan 
azkenengoko orriak. 
Dringilin dron… 

Hiru hortzeko tresnatxo batez 
morokil ore bailitzan, 
ezti lapiko handizko batez 
barrua huts-huts ein neutsan. 
Dringilin dron… 

(11) ASPALDIKO OLENTZERO 

Aspaldiko Olentzero, 
Olentzero guria (barriro). 
Ikazkilen begi gorri, 
nun dok Belengo haur hori? 
Aspaldiko Olentzero… 

Ermua barriztutzeko, 
hemen gatoz gu guztiok. 
Aspaldiko Olentzero… 

